MarEmBA P4 CHILIWA

% Ili pakuwa pa Chitatu usiku, ine nkhalayizga kumise

kwa mayiro kuti...nizamuyowoya, usange Fumu
yizomerezgenge, usiku uwu, pa chisambizgo cha Malemba
Pa Chilita. Ichi ntchiweme, o, ise tingamanya kutora masabata
pa chisambizgo, ndipo ntha kukwalapo pachanya. Kweni
ine niyezgenge kurongosorapo pachoko waka za ichi usiku
uwu, mwa kovwirika na Mzimu Mutuwa. Ndipo sono ine
nkhukhumba kuti niwazge kufumira mu Daniel, chipatulo 5
ndipo vesi 25. Ndipo Ili likuwazgika ngati ntheura:

Ndipo malemba ndi agha agho ghakalembeka, MENE,
MENE, TEKEL, UPHARSIN.

Ndipo sono nkhuromba kuti Fumu yisazgireko vitumbiko
Vyake ku Kuwazgika.

2 Ndipo ine nkhumanya yayi usange m’bale withu muweme,
mlonda wa pano, wangazimwa magesi ghakuwara agha.
Ine ndine...Agha ghakuwalira nkhanira kudera uku.
Namuwongani imwe, chomene nkhanira. Ine nkhuliwona yayi
gulu. Ntheura para ine nkhuyowoya kwa munthu munyake, ine
nkhutemwa kuwalawiska iwo ku maso para ine nkhuyowoya.
Ichi chikuwoneka waka chomene ngati kuti ukukhwaskana na
Wwanthu.

3 Sono ise tikugomezga kwa Fumu yithu, usiku uwu, apo
ise tikuyezga waka kuti nitore nyengo yane na kuyowoya
pa chisambizgo ichi. Ine nkhumanya kuti ichi ntchisambizgo
chikuru. Ndipo uwu ndi uneni wa chi-. . .chisambizgo, ndipo
ntha chimoza cha machirisko Ghauzimu, kweni ichi ntchikuru
chomene cha machirisko Ghauzimu. Thupi lirwari chomene ilo
ine nkhumanya usiku uwu, ndi Thupi lauzimu la Fumu yithu
Yesu, pa charu chapasi ichi; ndakukomwa chomene, kufikira
kuti Ili likukhumbikwa chomene machirisko Ghauzimu.

4 Sono, chisambizgo chithu usiku uwu chikwambira mu
Babulone. Ndipo Babulone pakudankha wakakhazikiskika,
cheneicho uyu wachali pasono, mu Shinar. Ndipo pakudankha
wakachemeka, “chipata cha Chiuta,” Babel. Babel, ndipo
pamanyuma wakachemeka Babulone, icho chikung’anamura
“nthimbanizgo.” Ndipo Babulone wakuwoneka ku kwambirira
kwa Baibolo, mu Genesis, ndipo uyu wakuwoneka pakatikati pa
Baibolo, ndipo uyu wakuwoneka ku umaliro wa Baibolo, Buku
laumaliro, Chivumbuzi. Ndipo pakuwa kuti yose wakusangika
mu Baibolo, uyu wakwenera kuti wachaliko muhanyauno.

5 Ndipo, kweniso, chirichose icho chiri pa charu chapasi
muhanyauno, mu nthowa ya vinthu vyauzimu, ngati Mzimu wa
Chiuta na mzimu wa devulu, na magulu ghose na chirichose

ise tiri nacho muhanyauno mu charu, ivi vikayambira mu
Genesis. Genesis chikung’anamura “chiyambi.” Ndipo vinthu
vyose vira, kweni pasi pa zina linyake na pasi pa mawonekero
ghanyake, kweni mzimu weneula uwo ukayambira mu Genesis,
likuvumbura ichi. Ndipo ili liri ngati waka khuni likukura,
likukura likufika ku mutu, kwenekuko lose lifikenge ku chimake
ku umaliro, chifukwa cha maweruzgo ghakuru gha Chiuta, uko
Iyo wamkweruzga vinthu vyose. Ndipo wose awo wakawa na
chiyambi wazamkuwa na umaliro. Vinthu waka vira ivyo ntha
vikawa na chiyambi virije umaliro.

6  Ndicho chifukwa—Mukhristu wakubabikaso walije umaliro,
chifukwa iyo wali na Umoyo Wamuyirayira. Ndipo Umoyo
Wamuyirayira ndi gawo la Umoyo wa Chiuta Yekha, pakuti
Chiuta Ngwamuyirayira. Ndipo lizgu lenelira, lizgu Ila
Chigiriki lakuti Zoe ilo likuti “Umoyo wa Chiuta,” para
Yesu wakuyowoya ndipo wakati, “Ine nkhuwapa iwo Umoyo
Wamuyirayira,” lizgu lenelira likugwiriskikaso ntchito. Ipo,
munthu pakuwa wakubabikaso, mzimu wake wasinthika, ndipo
iyo wakuzgoka gawo la Chiuta, mwapakuru kuti iyo ndi mwana
wa Chiuta. Ndipo iyo Ngwamuyirayira waka umo Chiuta waliri
Wamuyirayira, chifukwa iyo ndi gawo la Chiuta, kwizira mu
Kubabika kwake, Kubabika kwauzimu.

7 Sono, Babulone wakasangika na munthu wakuthyika
Nimrod, uyo wakawa mwana wa Ham, mwanarumi muheni
chomene.

8  Ndipo Babulone nyengo yimoza wakawa likuru la charu.
Para msumba ukuru uwu ukati wazengeka kula, misumba yose
yichokoyichoko, yose kuzingilira kuzingilira uwu, yikapereka
ntchindi, misonkho, na vinyake ntheura, ku msumba ukuru uwu,
Babulone.

9  Ndipo mkati mula, usange imwe muwazgenge mu mabuku
ghanyake ghakale, ngati Hislop’s Two Babylons, na midauko
yakale yinandi, imwe musangenge kuti iwo wakawa na mitundu
yose ya visambizgo vyachilendo mkati mula. Iwo wakawa na
mwanakazi mkati mula, ine ningazunura yayi zina lake pa
nyengo iyi, ndipo iyo mbwenu wakasanganga misisi yachilendo
ndipo. . .kufumira mu dongo, na kupanga Wwachiuta kufumira
ku iyi. Ichi chikugomezgeka kuti Wara wakawa wachiuta
awo Jacob wakatora kufumira ku wawiske-vyara, wachiuta
Wwanyake wara wa misisi, na wanyake ntheura, visambizgo
waka vichokovichoko kuti kufumira mu vinthu ivi magulu
agha ghakakura agho ise tikughawona mu charu muhanyauno.
Usange imwe mungawona kawiro ka ivi, na kawiro ka vinthu ivi
muhanyauno, ndi kawiro kakuyana.

10 Ntheura, Babulone wakakhazikiskika waka mu chidambo
chikuru cha nthaka kula, ndipo uyu wakazingirizgika ndipo
wakapokera maji kufumira ku Mronga wa Yufureti, na

Tayigirisi. Ndipo wakawa malo ghakuru gha vyaulimi.
Ndipo Babulone wakawa msumba ukuru. Ndipo uwu ndi,
pafupifupi makilomita handiredi nayite-thu kuzingilira
msumba; makilomita fote-eyiti lwandi lirilose, icho chipangenge
uwu makilomita handiredi nayinte-thu kuzingilira. Iwo
wakuyowoya kuti misewu mu msumba wa Babulone yikawa
yisani pafupifupi mamita sikisite. Viliwa vikawa mamita
twente-foru mu ukhomi, ndipo mwakuchita utali vikawa
mamita sikisite. Iwo Wwakamanyanga kupanga vipharazgano
vya magareta kuzingilira viliwa ivi, na magareta. Ndipo vipata
vikapangika kufumira ku mkuwa, ndipo vipata vira nyengo
yira vikawanga mamita sikisite mu usani. Ndipo nkhanira
pakatikati pa msumba pakawa nyumba yaufumu, ndipo
nyumba yaufumu yikawa chizumbe. Ndipo kwizira pakatikati
pa msumba mukenda mronga ukuru, Yufureti. Usange imwe
muwuwonenge uwu, ndi msumba wa devulu, pakuti uwu uli
kupangika kwakulingana na Msumba wa Chiuta, ngati Mronga
wa Umoyo panthazi pa Chizumbe. Ndipo mu msumba uwu, iwo
wakawa na yikuru, minda yakulendera, ku viliwa, zingirizge.

11 Ndipo chikawa chikuru chomene, charu chankhongono
pa nyengo yira, kufikira kuti ichi chikathereska charu
chakumanyikwa, ndipo charu chose chikaperekanga ntchindi.
Ichi chikatukuka chomene mu sayansi, ndipo ichi chikawa na
vinthu vyamakono chomene ivyo sayansi yikamanya kupanga.
Ichi chikawa na wakavalo Wwasono chomene, nyumba zasono
chomene, virwero vyankhongono chomene, na visulo viweme
chomene. Ichi chikawa chakumanyikwa chomene ku charu
chose.

12 Ndipo ntheura mkati mu viliwa ivi, uko Fumu Belteshazzar
wakawa fumu mu nyengo yira ya chakuchitika ichi uyo
ise tikuyowoyapo usiku uwu. Fumu Belteshazzar, cheneicho
Baibolo likuti, “Nebukadinezar, uyo wakawa wiske wake,’
kweni mu unenesko wakawa sekuru wake uyo iyo wakatora malo
ghake, Fumu Nebukadinezar.

13 Ndipo Wanandi Wwa imwe mukukumbukira kuti
Nebukadinezar wakawa chiyambi cha maufumu gha
Wamitundu, mutu wa golide. Ndipo iyo wakaruta mu
Yerusalemu, ghanandi, makilomita ghanandi kutali, ndipo
wakakora Wayuda ndipo wakawawachichizgira iwo mu ufumu
wake, ndipo wakawapanga iwo wazga, ndipo iwo wakagwiriska
ntchito wasayansi wawo na wanyake ntheura.

14 Ngati ndiumo Russia wakachitira para ichi chikati chanjira
mu Germany. Ndipo ndicho chifukwa iwo Wali na bomba
la atomiki, na vinyake ntheura, iwo Wwakatora wasayansi
wara wa ku Germany. Ndicho chifukwa iwo mbakutukuka
chomene muhanyauno, iwo wakawakora iwo ndipo wakaruta
nawo wakawerera nawo kula. Iwowene, iwo wakawavye ichi,

kweni iwo Wwakaruta ndipo wakatora vinthu vira ngati ndiumo
Nebukadinezar wakachitira ku Wayuda.

15 Ndipo ise tikusanga kuti, mu nyengo iyi, kukawa
mwanarumi murunji wakumanyikwa na zina lakuti Daniel,
muprofeti wa Yehova, wakatorekera mu umikoli pa nyengo yira.
Iyo wakatumikira ngati kalonga pa Wwamanyinyenyezi wose,
na wanyake ntheura, na wanarumi wavinjeru na wa Magi, mu
muwuso wa Fumu Nebukadinezar.

16 Ndipo sono Belteshazzar wakatora ulamuliro. Belteshazzar
wakawa mtundu wa mwanarumi muheni. Iyo wakapwerera yayi.

17 Ndipo ntheura wanthu wose wa ku Babulone, na chivikiliro
chantheura umo iwo Wwakajipulikira kuti iwo wakawa nacho!
Para wali mkati mu vipata vira, ndipo vipata vyajarika, na
viliwa vitalika mamita sikisite, mamita twente-foru mu ukhomi,
ghanaghanani waka zaumo iwo Wwakajipulikira Wwakuvikilirika
mu viliwa vira!

18 Kweni kumbukirani waka ichi: Kwali sayansi yamupangani
imwe wakuvikilirika chomene uli, Chiuta wamusangeninge
imwe para imwe mwananga! Kuli chivikiliro chimoza pera,
ndipo icho chiri mwa Khristu Yesu.

19 Sono, umo iwo Wwakakupulikira kuzirwa kwawo kukuru
kwakuwa mtundu wakurongozga wa charu, chilinganizgo
cheneko, chitukuko chasono kuyana waka na chimoza icho ise
tikukhalamo, America uyu wankhongono. Ndipo ine nkhuwa
ngati natimbanizgika, ndamwene, kweni ine nkhopa kuti
ise tikutora kachitiro kenekala ako iwo wakatora. Kuti ise
tikujiwona kuti chifukwa chakuti ise tiri nawo, awo ise
tikughanaghana, wasayansi waweme chomene, na futi ziweme
chomene, na mabomba gha atomiki, na ndege zakuchimbira
chomene, ndipo ise tiri na mtundu. . . Pakuwa charu chirongozgi
cha charu chose, ise munthowa yinyake tajipulika kuti tiri nacho
chivikiliro kwambura Chiuta.

20 Ichi ntchithuzithuzi chiweme chomene. Ndipo Chiuta
wakusintha yayi. Kachitiro Kake ku kwananga ndi kakuyana
waka muhanyauno ngati ndiumo kakawira kale. Ndipo lulije
malo ghakubisamako pasi pano. Kweni mwa Khristu pera imwe
ndimwe wakuvikilirika.

21 Ndipo mu msumba ukuru uwu, umo iwo wakajipulika kuti
kukawavye nthowa yiriyose, mu charu, kuti gulu lankhondo
lingauthira nkhondo msumba ula. Vikuru, viliwa vitali, na
vyakugwirira-ntchito vyawo vyasono, ndipo iwo wakawa
wakujalirika ku charu chakuwaro. Kweni iwo wakamanya yayi
kuti fuko liheni lakuchemeka Medes na wa Persia, weneawo
sono ndi wa Hindu wa ku India, wakamanya pachoko kuti
makilomita ghanandi kutali likajimanga nthowa ya mronga,
kuti wapatuske Mronga wa Yufureti, mwakuti iwo wangamanya
kwenda kusi kwa viliwa. Penepapo iwo wakajipulika kuti

wakawa wakuvikilirika! Nyengo zose iwo wakajipulika ntheura.
Usange iwo wakajipulika ntheura, ntheura iwo wakendanga mu
kwananga.

22 Kukuwoneka ngati kuti para munthu wafika ku malo
uko iyo wakujiwona kuti iyo wali na chivikiliro-chakukwana,
kwananga kukuyamba kumukora iyo. Mpingo, charu, munthu
payekha, uyo wakujiwona kuti iyo ntha wakukhumbika wovwiri
uliwose kufuma kuwaro, kwananga kukuyamba kuwusa mwa
iyo. Uwo mbunenesko. Ndipo ise tiwonenge, chinyakeso, kuti
para wanthu wayamba kujipulika upachanya, kenekanandi
kwananga kukuyamba kunjira ndipo uheni ukuwananga iwo.

23 Ntheura para iwo wakati Wajara miryango yira, iwo
wakaghanaghana kuti iwo wWwakawa wakuvikilirika. Kweni
Chiuta wakulawiska pasi kufumira Kuchanya! “Ndipo
kwananga ndi munyozo ku fuko lirilose.”

2¢  Ine nkhughanaghana, usiku uwu, na vyakugwirira ntchito
vikuru vyose vithu, na masitima ghakwendeskeka na nkhongono
ya atomiki, na ndege zithu za jeti izo zikuwuruka makilomita
ghanandi pa sekondi, kuti nanga, panji, miniti, kuti zingamanya
kujumpha sipidi ya mkokomo. Kweni, kuruwa yayi kweni kuti
zakwananga zinu zitimuvumbureninge imwe!

25 Ndipo, mu nyengo iyi, iwo Wwakajara vipata. Ndipo iwo
wakaghanaghana kuti iwo mbwenu, Wwangamanya kukhala
umoyo wa sangurusko uko iwo wakakhumbiranga, chifukwa
chakuti iwo walawa wakuvikilirika. Iwo wWakawa charu
chakudangilira, vyaru vinyake vyose vikagomezganga iwo pa
vyasayansi na pa vya—vya wWovwiri.

26 Ndipo ntheura, pa nyengo ngati yira, kukawa fumu iyi
yikaghanaghana kuti iyo wawenge na nyengo yikuru. Ndipo
iyo wakanozga deti kuti iyo wawenge na kuvina kukuru,
panji, umo ine ningayowoyera, gwedemura-na-kunkhuruka;
kulije chakujumpha ichi. Ndipo iyo wakanozga nyengo, ndipo
iyo wakachema wakumanyikwa wose, Wasirikali wose na
Wwachirongozgi, na wawoli wose na wanakazi wamuseri.

27 Sono, mwanakazi wamuseri ndi muzaghali waka
wakuzomerezgeka na dango. Ndipo kasi imwe mukuwona, para
munthu wakujipulika kuti wali na chivikiliro cha iyomwene,
kuti iyo wakuyamba kwenda mu kwananga?

28 Ndipo iyo wakachemeska myowa yiweme chomene iyo
wakamanya kusanga, kunozgekera gulu likuru ili la gwedemu-
na-kunkhuru ilo iyo wakati wawenge nalo. Iyo wakaghanaghana
kuti iyo wakawa wakuvikiririka. Iyo wakaghanaghana kuti
kukawavye chirichose nthena chikamupweteka iyo, chifukwa
iyo wakawa wakuvikiririka. Ndipo iyo wakawa na phwando
likuru ili mu ghamoza gha malo ghasangursko kuseri waka
kwa nyumba ya ufumu. Ndipo wali kuwaro kula mu malo
gha ufumu, panyake iwo wakaghatoweska makora chomene

ghose agha, vyakutowa vyakung’azima vikalenderanga, ndipo
wakachemeska wasungwana wose wakuchita vyakuvina na
wanakazi wanandi wantheura kuti wafike kuzakasanguruska
wasirikali, ndipo na myowa yawo na ma vinyo ghawo. Usange
ako ntha kanozgero ka maphando ghasono gha gwedemu-na-
kunkhuru muhanyauno, ine nkhumanya kasi limoza linyake
lingawankhu. Icho ndi ndendende. Ndipo iwo Wwakawa na
chirichose chakunozgeka, ndipo iwo Wwawenge na nyengo
yiweme.

29 Ndipo kwambura nkhayiko kweni kuti wanakazi Wwanandi
Wwapanthengwa Wakiza. Wafumu wWafumu wWakawereka
kunyumba ngati Wwakulera wana, apo iwo wakaruta kuwaro
kukawa na nyengo yiweme. Na kusinthaniskana, kwambura
nkhayiko mama wakayendayenda mu nyumba, wali na mwana
murwari, penepapo mwanarumi mulowevu wakawa kuti waruta
kukawa na nyengo yiweme. Ndi sikisi waka tayimuzi wanu, na
hafu dazeni wa munyake.

30 Ndipo ine nkhumanya kuwawona iwo apo iwo wakwamba
kumwa na kuwa na nyengo yiweme. Ndipo ine nkhumanya
kulingalira kuti iwo mwakufikapo wakayimba mwankhongono,
ndipo wakawa na kwimba kuweme. Ndipo wachokowachoko
wa virimika m’matini wakavina pamoza na munyake. Ndipo
wasirikali, walowera, kukoranga wanakazi na kuwanyamuskira
muchanya kujumpha mitu yawo, na kuwafyofyonthanga iwo
na kukhala pasi mu mipando yawo, na kuchemerezganga,
kughanaghananga kuti iwo wakawa wakuvikilirika.

31 O, America, Chiuta uyo wakalawiska pasi pa mulowevu
yura, phwando lira la gwedemu-na-kunkhuru, wakulawiska pa
iwe usiku uwu!

32 Ndipo yikawa nyengo uli iyo iwo wakayenera kuti wakawa
nayo! Ndipo ine nkhumanya kulingalira fumu iyi uku,
Belteshazzar, wakawa Elvis Presley wasono, iyo wakamanyanga
kuchita vyakunyanyira vyawo vinandi chomene ivyo iwo
wakawa navyo. Na kuchita uheni kwawo kose, ndipo kwambura
kumanya, nyengo yose, nyifwa yikawa pa muryango!

33 Ntheura, apo phwando likafika pa kunozga chomene,
kenekanandi pafupifupi ngati chiwonesko waka chikuru cha
Hollywood wasono, iwo wakaghanaghana kuti wayowoyenge
nthabwara zinyake ziweme za chisopo; za ngati vyakuvwara
vyawakawaka vya Arthur Godfrey, panji chinyake ngati
chasono icho muhanyauno, panji Ernie Ford munyake
wakusora-ntchunga, kuyowoya nthabwara ya mtundu unyake
za mupharazgi. Kweni Chiuta wachali kulawiska pasi kufumira
Kuchanya! Kweni iwo wakaghanaghana kuti iwo wakakhalanga
mu charu chakuti ichi nthena chikakhwaskika yayi. Kweni imwe
mukuvuna icho imwe mukamija!

3¢ Muwe waka wakumanya icho, mwawanthu. Kwali imwe
ndimwe fuko, panji mpingo, panji munthu pawekha, imwe
mukuvuna icho imwe mwamija!

35 Ndipo, apo ine nkhumanya kuwona fumu iyi yikuyimilira,
ndipo yikati, “Miniti pera, Wwasungwana, tiyeni tiwe na
nthabwara yiweme ya usopisopi pa mupharazgi,” panji vinyake
ntheura.

36 Ndipo wasungwana wose kuzingiliranga, ndipo madona
ghanichi kuyowoyanga, “Whoopee! Enya, ine nkhugomezga kuti
ise tikhumbenge kuti tichipulike icho.”

37 Ndipo wasirikali wachinyamata kuchitanga uheni ngati ndi
Wwa virimika vya m’matini muhanyauno, pakuti uyu ntha ndi
munyake kuruska Babulone wasono! Ine ndine wa ku America,
kweni ntheura Daniel wakawa wa ku Babulone pa nyengo yira.
Kweni icho ntha chikuzomerezga kwananga!

Nkhayowoya kwa msungwana nyengo yimoza, “Kasi ndiwe
Mukhristu?”

Iyo wakati, “Ine nkhukuphalira iwe kuti upulikiske, ine
ndine wa ku America.”

Ine nkhati, “Icho ntha chikung’anamura kanthu.” Palije
chirichose!

38 Ine ndine wakukondwa kuwa wa ku America, kweni icho
chirije chakuchita kuwoneskera Chikhristu, palije chirichose.
Usange ise tikuchita kwananga, ise tilipirenge chifukwa cha
zakwananga zithu, chiwe chakusimikizgika kwa imwe.

39 Iwo wakawa na muprofeti kula, kweni iwo Wwakapulikira
yayi. Iwo wakawa na Uthenga, kweni iwo wakakhumbanga kuti
wakuwunyoza Uwu.

40 Usange uyo ntha ndi America wasono, ine nkhumanya yayi
ichi. Iwo Wwali nalo Ivangeli, Unenesko, kweni iwo wakutemwa
kulinyoza Ili.

41 Ntheura iwo wakati, “Tiyeni tirute ndipo tikatore vinthu
vituwa vira vyakukunkhuruka, ndipo tikize navyo kuno ndipo
tiwe na nthabwara ziweme kuwanyoza za ichi.”

42 Chiuta ntha wakuzomerezga Wwakwananga kuti wanyozenge
wanthu Wake! Imwe muzamulipira pa ichi, dazi linyake.

43 Ndipo iwo wakaruta ndipo wakatora viyawiro vya Fumu,
ndipo wakiza navyo mu tempile, ndipo iwo wakanozgekeranga
kuti wawenge na chakumwa chiweme kufumira ku viyawiro vya
Fumu. Ndipo para iwo wakati wapungula ma Oertel 92 ghawo
panji Pabst Blue Ribbon, mu ichi, kuti wawe na nthabwara
yiweme kufumira mu ichi, o, iwo Wwakakwezga muchanya
matambulara na viyawiro, ndipo wakayamba kumwa, na kuseka
na kunyoza chisopo cha Fumu. Iwo wakamanya yayi icho iwo
wakachitanga.

44 Ndipo ntheura ndimo chiliri charu ichi, usiku uwu,
chikumanya yayi kuti chikuwukana Uthenga wa Fumu
Yesu Khristu, mu ubapatizo wa Mzimu Mutuwa, na kuwa
wakubabikaso.

4 Nangauli iwo wakawa wWasopisopi, sono, gulu lira la
walowevu wa gwedemu-na-kunkhuru, iwo wakawa Wwasopisopi,
chifukwa Baibolo likayowoya kuti, “Iwo wakawarumba
Wwachiuta wawo.”

46  Ntheura imwe mungamanya kuwa wasopisopi chomene,
ndipo kweni kuwa ndithu wakunangiska! Uwo mbunenesko.
Ntha ndi kugomezgeka. “Yiriko nthowa iyo yikuwoneka yiweme
kwa munthu, kweni umaliro wake ndi nthowa ya nyifwa.”
Ntheura iwo wakawa na mpingo ukuru wa boma, ndipo chisopo
icho iwo wakamanya kutumikira, ndipo iwo Wwakanyoza vinthu
vituwa vya Chiuta.

47 Ndipo icho ndi chithuzithuzi cheneko cha muhanyauno,
kunyozanga vinthu vituwa vya Chiuta. Iwo wWwakuwachema
wanthu, awo wWakuyezga kukhala umoyo wautozgi na
wakwenerera, na wakunyoroka, iwo wakuwachema iwo
“Wakachitiro kakale” panji “mutuwa wakukunkhuruka,”
panji mtundu unyake wa zina liheni. Ndipo iwo Wwakuzunura
vyawanangwa vya Fumu, ivyo Iyo wakuchita kuchita kwa
mzimu ukazuzi, ngati muwukwi panji devulu. O, kasi imwe
muphokwenge uli cheruzgo? Ndopa za wakufwira chigomezgo
zikususka ichi! Usange Chiuta ntha wayeruzgenge charu ichi
chifukwa cha kwananga kwake kwasono, Iyo wakwenera
kuti wawuske Sodom na Gomorrah, na kuphepiska kwa iwo
chifukwa cha kuwaparanya iwo. Uwo mbunenesko. Ise tikuruta
kuti tikayeruzgike! Ndipo vyakuziziswa vikuru ivi ivyo imwe
mukuwona Muponoski withu wakutumbikika wakuchita, ivi
ndi vimanyikwiro vya ntchenjezgo, kuti cheruzgo chiri pafupi;
ndipo ichi chiyenda charu ichi kufumira kuchigawa kuruta
kuchigawa, kufumira Kuvuma kufika Kuzambwe, kufumira
Kumpoto kufika Kumwera. Ndipo iwo wakachikana Ichi,
wakunyoza Ichi, wakususka Ichi, wakulemba Ichi mu nyuzi
zawo ngati “kupusa.” Ghanaghana za ichi, Babulone wasono!

48 Sono apo iwo wakamwanga, wakagenuskiranga makapo
ghawo kumwanga, mbwenu kwamabuchibuchi, para mnyamata
wamasewero uyu pa sinema, wakumanyikwa na zina lakuti
Belteshazzar, wakawa waka pafupi kuti wamwe chakumwa
chake kufumira mu kapo yake, maso ghake ghakawoneka kuti
ghakathwanuka, apo iyo wakang’anamuka ndipo wakalawiska
kurazga ku nyumba yaufumu, pakuti iyo wakawona, likwiza
kufuma Kuchanya, woko la Munthu, ndipo Ili likayamba
kulemba kukwera na kukhira pa chiliwa.

49 Ine nkhukhumba kuti imwe muwone, Ili likalemba pa
pulasitara. Sono, panyake vyakukolera makandulo vikawa

chikhalire mu malo ghawo vikapayikikamo, uko iwo
wakawanga na gwedemura-na-kunkhuruka wasono, ndipo
magesi ghakawaliranga ku chiliwa. Chiuta ntha wakuchitira
vinthu mu kona!

Ichi chikawa nkhanira pakweru pasi pa magesi, uko
Chiuta wakuyowoya ndipo wakwenda. Ntheura malemba Ghake
ghauzimu ghakawa pa pulasitara wa chiliwa, panthazi pa iwo
wose.

50 Ndipo fumu wakwenera ndiyo wakawona pakudankha,
wanthabwara uyu wasono, kaswiri wa kuyowoyanga nthabwara
pa rediyo, wamasewero pa television. Apo iyo wakakwezganga
tambulara, kuti wamwe, panji kapu, icho iyo wakawa nacho
mu mawoko ghake, maso ghake ghakathwanuka, ndipo
iyo wakajipulika wakusuzgika mu mtima. Ine nkhumanya
kulingana iyo wakachita. Baibolo likayowoya kuti, “Viwangwa
vyake vikayawayika, vikafumamo mu joyini.” Iyo mwakufikapo
wakasuzgika mu mtima, mwakufikapo chomene. Para Chiuta
wayamba kuwoneska vimanyikwiro Vyake, ndi nyengo
yakuti tikapamphuke. Uwo mbunenesko. Ndipo apo iyo
wakati walawiska, sumu yake ya gwedemu-na-kunkhuru
yikamupangiska iyo kusuzgika mu mtima.

51 Ndipo ntheura apo iyo wakawona malemba agha pa chiliwa,
ine nkhumanya kulingalira mwanakazi muchoko wali na milomo
yake yakupenta ngati nkhumanya yayi ntchivichi, ndipo sisi lake
lose likatoweskeka, ndipo likaputanga, ndipo wali na Wwasirikali
awa wakulowera, wakati, “Ukuzizwa kasi chachitika ntchichi
na mnyamata muhanuno?” apo mwanakazi wakakhwira.

52 Ndipo mwanarumi munyake mwanichi wakamukora iyo,
ndipo wakati, “Viri makora, tiye tivine yimoza yakurondezgako
iyi pamoza.” Ndipo sumu yikayima.

53 O, charu chikuru ichi chakwananga, nyengo =zinyake
gwedemu-na-kunkhuru vizamuyima! Usange imwe ntha
mupulikirenge ku lizgu la mupharazgi, imwe muzamupulikira
ku woko la Chiuta mu cheruzgo dazi linyake. Kweni gwedemu-
na-kunkhuru wazamuyima, kuyana waka naumo wakwimba
wakachitira, ndipo wakayimba Kupfupi, Chiuta Wane, Kwa
Imwe pa Titanic. Dazi linyake imwe muzamkusinthina chinu
chira.

5  Ndipo sumu yikayima, ndipo iwo wakawona wakaswiri
wawo wa kuyowoya nthabwara, wawo—kaswiri wawo pa
television, ndipo iyo wakawa chiyimilire, makongono ghake
kutchayanga pamoza, apo iyo wakalawiska ndipo wakawona
chinthu chikuru ichi chikuchitika, “Chifukwa,” iyo wakuti,
“viliwa vyose nvyakujarika zingirizga! Ine niri na walonda wane
Wwayimirira pa chipata, wanthu wane wakusankhika.”

5  Kweni, imwe wonani, Chiuta ntha wakwenera kuti wanjilire
pa chipata, umo imwe mukughanaghanira. Iyo wakwiza

kufumira ku Uchindami! Ndipo woko Lake likalembanga pa
chiliwa.

56 Ndipo mwaluwiro, pakuwa kuti ndi malo ghasono chomene,
Baibolo likati iyo wakachemeska wawukwi wake wose,
Wwamanyinyenyezi, mabishop ghose, madokotala, na Wwapapa,
na makadinolo, na wanyake ntheura. Ndipo wakati, “Sono ine
nimuphalireninge imwe, mabwana, ine niri kumupani mwawi
wakupharazga na kuchita icho imwe mukakhumbanga kuchita.
Sono, tanthauzirani, kwa ine, Icho chiri pa chiliwa.”

57 Kweni umo kukawira kale, ntheura ndimo kuliri sono,
iwo wakawa wandavizgowera vyaauzimu. Iwo wakamanya
chirichoae yayi za Ichi. Iwo ntha wakamanya kutanthauzira
malilime ghachilendo. Iwo ntha wakamanya kalikose za
chiyowoyero cha Kuchanya. Ndipo iwo wakazukuma. Iwo
wakamanya kalikose yayi za Ichi. Ndipo apo iwo wose wakawa
chiyimirire kula. . .

58 Kumbukirani, uku ndi kwamba kwa ufumu wa Wamitundu.
Ndipo apo uwu ukati wayamba pasi pa chauzimu, uwu
uzamkumara uli pasi pa chauzimu.

5% Kweni mabishop agha na makadinolo, na madokotala
ghakurughakuru, wakatondeka kutanthauzira chauzimu. Iwo
wakamanya chirichose yayi za Ichi. Iwo Wwakalawiska kwizira
mu mabuku ghawo ghose gha vya maluso, ndipo iwo ntha
wakasanga chirichose icho chikamanya kulinganizgika na Icho.
Imwe wonani, vinthu vyauzimu vikupulikiskika mwauzimu.
Ndipo pamanyuma iwo wose wakatimbanizgika, ndipo iwo
wakamanya yayi chakuti wachite.

60 Ndipo paumaliro, fumukazi yichoko, kumbukirani, iyo
ntha wakawapo pa phwando la gwedemu-na-kunkhuru,
ndipo nthowa yimoza pera iyo wakamanya kuti chinyake
chikachitikanga, mazgu ghakiza kwa iyo kuti fumu yose
yikasuzgika mu mtima, ndipo phwando likayima. Iyo mbwenu
wawenge yumoza wa wakugomezga waweme. Ndipo, munthowa
yinyake, iyo wakawa yumoza uyo wakaruwa yayi.

61 Tyo wakanjira gulu mwaluwiro. Ndipo apo iyo wakati
wawona wakupanga nthabwara wasono wose wakasuzgika mu
mtima, na gulu lake lose lakwimba, iyo wakati, “O fumu,
khalira umoyo muyirayira!” Kweni iyo wakamanya yayi kuti
iyo wakafwira nkhanira penepapo. Wakati, “Khalani umoyo
wamuyirayira! Ine nkhumanya kuti imwe mwatimbanizgka
chomene na malemba gha chiliwa. Ndipo ine nkhuwona papa,
na mabishopu na makadinolo, na madokotala gha vyauzimu,
ndipo palije wa iwo wangamanya kuwazga Ichi. Kweni, O,
fumu, nizomerezgeni ine nimuphalireni chinthu chinyake! Muli
mwanarumi mu ufumu winu, uyo wakumanya za vyauzimu.”

62 O, m’bale, para ise tikuwona vyakulembeka pa chiliwa,
muhanyauno, kweni waliko Mwanarumi uyo wakumanya za ichi.

Imwe panyake mukakafika mu ofesi ya dokotala waliyose mu
msumba, ndipo iwo wakamuphalirani imwe, “Imwe mufwenge.”
Kweni waliko Mwanarumi! Imwe panyake mukayenda mu
kwananga kufikira kuti uzima winu ngufipa ngati viliwa
vyakunata vya gehena, ndipo imwe mwanozgeka kuti mujikome,
mulije chigomezgo. Kweni waliko Mwanarumi, ndipo Zina Lake
ndi Yesu! Iyo wakuchimanya chauzimu. Ndipo Iyo wali mu
Ufumu withu, pakuti ise ndise wana wa Ufumu Wake. Waliko
Mwanarumi!

63 Wakati, “Iyo wakuchimanya chauzimu, pa virimika
vyajumpha iwo wakasanga Mzimu wa Chiuta mwa iyo. Ndipo
iyo wakawa na Mzimu uweme chomene. Iyo wakamanyanga
kutanthauzira maloto, iyo wakawona mboniwoni, ndipo
yiriyose ya izi yikawa waka unenesko ndendende. Ntheura,
rekani kukweweka, munipe waka maminiti ghachoko ndipo ine
nizenge nayo kuno.”

6¢  Lizamkuwako dazi limoza apo imwe muzamkumuchema
Iyo! Imwe panyake mulije malo gha Iyo mu nyumba yinu.
Imwe ndimwe wakutangwanika chomene, kuwonereranga
television, kuseweranga makadi, kumwanga mowa, kurutanga
ku maphwando gha gwedemura-na-kunkhuruka. Kweni pali
nyengo yimoza imwe muzamkuchema pa Iyo! Uwo mbunenesko.

65 Ndipo ntheura Daniel wakanjira. Ndipo apo iyo
wakizanga...Mupharazgi wa urunji, munthu wa Chiuta!
Ine nkhatondeka kulingalira munthu wa Chiuta kukhalanga mu
malo ngati ghara pekhapekha iyo wakachemeka kuzakasuska
ichi. Kweni, imwe wonani, fumu ntha yikawikako zeru ku Ichi,
ndicho chifukwa iyo wakawa mu kawiro ako iyo wakawamo.

66 Ndipo iwo Wakiza nayo Daniel, ndipo iyo wakati, “Kasi
watondekerachi wapapa winu na madokotala kutanthauzira
ichi kwa imwe?” Iwo wakawavye chakuti wagwiriske ntchito
kuti watanthauzire ichi.

67  Ntheura pamanyuma kasi kukachitikachi? Daniel wakati,
“0O, Belteshazzar, iwe ukamanya vinthu vyose ivi. Ivi ntha
nyakubisika kwa iwe.”

68 Ndipo ine nkhuyowoya ku America! Ine nakhumbanga
ngati ningawapanga iwo, pa miniti iyi, wapulike mazgu ghane.
Imwe ntha mukureka kuvimanya vinthu vyose ivi! Umo vyaru
ivi kale vikanangira ndipo vikachita ivyo ise tiri kuchita,
ise tayezgeke mu sikelo, ndipo tasangika wakuperewera. Kasi
kukachitikachi kwa France? Kasi kukachitikachi kwa Germany?
Kasi kukachitikachi ku mafuko ghanyake agho ghakaruta
“vinyo, wanakazi, na nyengo yikuru”? Ichi nyengo chikumara
mwantheura umo, ndipo ise ndise Wwakuvikilirika yayi ku
cheruzgo. Chiuta ndi murunji.

69 Ndipo iyo wakati, “Wadada wWako, umo Chiuta
wakamupangira iyo mtundu ukuru, kweni iyo wakaruwa ichi.

Ndipo iyo wakachita vinthu vyenevira ivyo imwe mukuchita,
ndipo Chiuta wakamuzgora iyo kuwa chikoko chakuthengere.”
Wakati, “Iwe ukumanya za vinthu ivi, ndipo pamanyuma iwe
ukutora viyawiro Vyake vituwa na kuvisewereska ivi.” Wonani.
Iyo wakati, “Malemba ghawikika pa chiliwa, ndipo nyengo iyi
ufumu wako wawerengeka.” Mu mazgu ghanyake, “Lawiskani
kuno, wamunthu, mazuwa ghako ghawerengeka! Ufumu
wako watoreka kufuma kwa iwe ndipo waperekeka ku fuko
linyake, liheni, fuko lambura Chiuta,” limoza ilo ndiheni ngati
ndiumo iwo Wwaliri. Chiuta wakupanga kwananga kutimbana na
kwananga. Ine nkhughanaghana, muhanyauno. . .

"0 Nkhanira pa nyengo yeneyira, uli ine niyowoye
chakudankha, para iyo wakayimirira kula, kulawiskanga
malemba ghara pa chiliwa, ntha wakamanya kuti nkhanira
mu vipata, nkhanira nyengo yeneyira, walonda wakawa kuti
wakomeka. Ndipo wasirikali wakawa mu misewu, kukomanga
walonda wa nyumba yaufumu. Iwo wakawa pa masitepu. Ndipo
wanakazi wara chiyimirire kula, kutali na wabonda wawo,
kutali na wafumu wawo, ndipo wafumu wawo ku wawoli wawo,
wose walowera, kutegherezganga ku mtundu unyake wa kuvina
kwasono na kuchitanga viheni. Ndipo wasirikali wakawa pa
masitepu, mu maminiti ghachoko fumu yiwenge kuti yakomeka.
Gulu lose lira la wanthu wakulowera liwenge kuti lakomeka,
kwizira mu kuwura kugomezga, fuko lakukoreka na chiwanda.
Ndipo Wwanakazi wavurikenge malaya ghawo, Wwasungwana
wanichi na wose, na kuwachita viheni mu msewu, pamanyuma
kuwanyamura iwo ku marundi, na kutchayiska mitu yawo
ku viliwa, kuwakelura pwankhu iwo pamanyuma pakuti
iwo wakhala nawo mu kugonana. Wakufuntha, wasirikali
wakulowera! Pakawa pa muryango, pakuti iwo wakayezgeka
mu sikelo, ndipo wakasangika wakuperewera.

1 Ndipo ine nkhuzizwa, muhanyauno, mu kurutilira kwithu
kose kwasono, kuseka kose na kunyozanga visopo vya
machirisko, kusekanga na kunyozanga Mpingo wa Chiuta
wamoyo, na kurutiriranga ngati ndiumo Baibolo likayowoyera
kuti ndimo Wazamuchitira, “Wakujitukumura, wamalingaliro
ghapachanya, wakuwa na kawiro kauchiuta, kweni wakukana
nkhongono yake.”

"2 Ine nkhumanya yayi, mu nyengo iyi para ise tikughanaghana
kuti ndise Wakuvikiririka chomene, ndipo, mbwenu
kwamabuchibuchi, ise tikusanga kuti Russia wali na virimika
vinkhonde kunthazi kwithu, mu sayansi.

73 Ise takhala tikuchita maphwando ghanandi chomene, ise tiri
kwenda mu kwananga kunandi chomene. Mpingo uli mutulo
chomene, uwu ukupwerera yayi za maungano gha malurombo
munthowa yiriyose, iwo wakuwikako zeru yayi. Iwo, nawoso,
wakuyowoya mazgu kususka weneko, Mzimu weneko wa Chiuta
wamoyo, iwo wavikhumbenge yayi ivi.

Iwo wWakhalirika chomene na bungwe, Wwavwarikika
chomene! Iwo walije nyengo ya maungano gha malurombo,
iwo wali pa matelevision na masinema, ndipo wakwendendeka
palipose, na ku maphwando gha walowevu na vinthu. Uwo
mbunenesko!

7 Icho panyake chingawoneka chakachitiro kakale, kweni
ndicho charu chikukhumbika muhanyauno. Pali kulekerera
kunandi chomene kukuchitika pa Ivangeli, wavwara magulovu
gha mphira. Ili likwenera kuti liperekeke mwakurunjika, na
Mzimu Mutuwa. Unenesko!

75 Billy Graham wakayowoya, pafupifupi sabata panji ghawiri
ghajumpha, mu umoza wa mauthenga ghake, wakati, “Fuko ili
lingamanya kuzgoka lakurongozgeka na Russia, nyengo yiriyose
apo Russia wakhumbirenge.” Kasi ise tiri pochi?

76 Imwe muzamugura marekodi gha Elvis Presley, na kukhala
kunyumba mwajomba ku tchalicthi kuti muzakapulikizge We
Love Susie, limoza la mazuwa agha! Imwe mwayezgeka mu
sikelo, ndipo mwasangika Wwakuperewera! Kasi kwachitika
vichi? Pali malemba pa chiliwa!

" Wina Russia wakawika satelayiti kuchanya iyo ise
tingachitapo kanthu yayi za iyi, makilomita eyiti handiredi
kufuma pa charu chapasi; ndipo Wwangamanya kuwika hafu
dazeni wa agha pachanya pa United States mu maminiti
sate ghakurondezgako, na kulengeza na kuti, “Therani, panji
muwe mulu wa vyoto mu maminiti ghankhonde.” Iwo mbwenu
wachitenge ichi. Palijje icho ise tingachita kuti tiwarekeske iwo.
Ichi chiri mu mawoko ghawo, Wwambura -chisungusungu,
wankhaza, wWakomunisiti Wwaheni! Icho ndicho Chiuta
wakugwiriska ntchito kuti wapange kwananga kufike pakweru.
Nadi chiriko. Usange imwe muwazgenge Baibolo, Russia
wakwenera kuchita icho kwakulingana na Chivumbuzi. Ine
ntha...Imwe Wwasambizgi wa uchimi panyake mungasuskana
na Icho, kweni lindizgani waka kufikira kuti ichi chamara.
Russia wali kuwikika pano pa chakulinga chenechira. Baibolo
likayowoya ntheura.

78 Sono uku uyu wali na satelayiti. Ise tikayezga kuti tiphuliske
yimoza usiku unyake, ise tikaghanaghana kuti ise tichitenge
mwapakuru ngati ndiumo iwo wakachitira; chikanyamuka
masentimita nayinte kufuma pasi, ndipo chikamara nkhongono.
Kwananga kukuru chomene kwa gwedemu-na-kunkhuru
na kwananga! Ise tayezgeka mu sikelo, ndipo tasangika
wakuperewera. Chiuta, mutilengere lusungu!

7  Kasi ise tichitenge vichi? Kasi kungachitikachi usange
iwo Wangatuma masatelayiti ghara kuchanya na mizinga
yira, na kuti, “Therani, panji muzgoke mulu wa vyoto mu
maminiti ghankhonde”? Nkhumanya, boma lithu, kuti liponoske

umoyo, lingamanya kuthera. Icho ndi chinthu chekha pera iwo
wangamanya kuchita.

80 Ntheura kasi kungachitika vichi ku wina America wanyake
imwe, ise tose muno, ntha muno, kweni ine nkhung’anamura
kuyowoya za charu chose, kuyowoya za charu chose!

81 Imwe  Wasungwana Wwamtafu  mukuchita  vinthu
mwakujikuzga imwe mukwendendeka na milomo yinu
yakupenta ngati luwa lamtundu wa rose lichoko liswesi, ndipo
mbwenu mumusekenge mupharazgi pa kona, wakupharazga
Ivangeli. Ndipo imwe wWa virimika vya m’'matimni imwe
mukughanaghana kuti muli na chikanga chikuru chomene
kuruska zeru za m'mutu izo muli nazo kuti mungajilamulira!

82 Kasi kuzamkuchitikachi kwa iwe, dada, iwe ukukhala
panyumba usiku na mama ndipo mukulawilira television,
penepapo mnyamata wali mu galimoto yakuchimbira chomene,
ndipo mlongosi wali kusika ku malo ghakuryera kumalo
kunyake, ndipo msungwana wali kusika kula kuchitanga
gwedemu-na-kunkhuru? Ndipo imwe mukuwonerera television,
ndipo mukunyoza Ivangeli!

83  Kasi kuchitikenge vichi kwa iwe, membara wa mpingo?
Kasi chakupindura chako chizamkuwa chivichi? Iwe panyake
ungamanya kuwa na zina lako pa buku lirilose, la mpingo
ukuru chomene mu msumba, kweni pekhapekha iwe uli pasi
pa chivikiriro cha Ndopa za Fumu Yesu, iwe uzamkuparanyika
pamoza na iwo weneawo wazamkuparanyika, kulije chigomezgo
cha iwe.

8¢ Kasi kuchitikenge vichi? Kuli satelayiti kuchanya kula.
Ndipo kasi kungachitikachi? Fuko mbwenu litherenge,
nkhumanya, ndicho chekha pera chinthu chamahara icho
boma lingamanya kuchita.

8  Ntheura pamanyuma kukuchitikachi? Magulu pamanyuma
pa magulu, gha sitima zakuzura na Wasirikali, magulu
pamanyuma pa magulu, gha ndege, mbwenu zifikenge mu charu
ichi. Wanakazi mbwenu wawachitenge viheni mu misewu. Kasi
imwe mbwenu muchitenege vichi? Ichi ntchawo. Kuchimbizgika
kufuma mu nyumba yinu, iwo wazamutora ulamuliro wa ichi.

86 Kasi kuzamuchitikachi kwa imwe Wwasungwana Wwanichi, na
imwe Wwanarumi wachinyamata, na imwe mose pa nyengo yira?
Kwananga kukwenera kuti kupokera malipiro, palije kanthu
kwali ndi fuko uli, panji kwali ntchivichi icho chikuchita ichi,
munthu payekha panji fuko, ichi chikwenera kuti chipokere
malipiro. Ndipo gulu la wankhaza, wambura uchiuta, wandevu-
wachisko chakofya, wasirikali wa chikomunisiti mbwenu
wakorenge wawoli winu na kuwachita viheni iwo, Wasungwana
Wwinu wanichi, ndipo imwe muzamuzizipizga na kuzomerezga
ichi, palije icho imwe mungamanya kuchita za ichi.

87  Ntchivichi chikukupangiska icho? Chifukwa imwe
mwapulikira chinthu chantheura ngati mapulogiramu agha
pa television pa gwedemu-na-kunkhuru na kwananga, na
mupharazgi munyake wakuzizima wakujiwikamo wambura
kumanya kutanthauzira chauzimu. Malemba ghali pa chiliwa!
Uwo mbunenesko! Ndipo ise tayezgeka mu sikelo, ndipo
tasangika wakuperewera.

88 Kasiichi chingazakachitika pauli? Pambere zuwa lindafume
mlenji. Ninjani warekeskenge ichi? Yezgani ichi. Baibolo likuti
ichi chizamuchitika.

89 Kweni rekani ine nimuphalireni imwe, icho ntha
chizamkukhwaska Mpingo wa Chiuta wamoyo, ise tizamkuwa
kuti taruta kufika nyengo yira!

90  Ntheura, mubwezi, tegherezga. Usange chinthu chira chiri
kufupi chomene, ndipo ise tikuwona malemba pa chipupa, kulije
chinyake chingamanya kurekeska chinthu ichi kuti chichitike
sono.

91 America wali kupharazgikira, chauzimu chiri kuchitika,
ndipo rutaruta iwo wakurutirira kwenda nkhanira pachanya pa
Ichi.

92 Mukuruta ku charu kumalo kunyake ndipo mukuwa na
chisisimuso, ndipo mukuwa na wakuphenduka fote mu sabata;
ndipo mukuwererako mu masabata sikisi, imwe mulije Wwanayi.
Chiziwa chakale wali kuwejamo ziri kumaramo. Chiuta wali
waka na wanandi chomene awo Iyo wali kusankha. Ndipo para
yumoza waumaliro wanjira, uyo wakujarako muryango ndipo
mbwenu kwamara.

93 Ntheura kulije icho chakhalako kweni cheruzgo para
lusungu lwakanika. Ndipo apa ise tiri ku umaliro wa ulendo.

Chauzimu chikuchitika, Ichi chiri kusekeka na kunyozeka.
Ndipo chinthu chaumaliro, Chiuta wali kwiza mu nkhongono
Yake Yekha, mu Mwana Wake Yekha wakutemweka, kuti
watewete kwizira mu Mpingo Wake, ndipo iwo wakuti ndi
chigomezgo mu mizimu yakufwa, panji, ya devulu. Chinyake
ntchivichi chingakhalako kweni cheruzgo? Ndipo apa pali
malemba pa chiliwa!

94  Kweni, usange icho chiri pafupi ntheura, ndipo musambizgi
waliyose wakumanya kuti Mpingo ukuruta mu Mkwatulo
pambere Kusauskika kundayambe. Ntheura usange icho
chiri kufupi ntheura, chingamanya kuchitika pambere mlenji
undafike, kuli uli za Mukwatulo? Ichi chiri kufupi kuruska icho!
O, litumbikike Zina la Fumu! Kwiza kwa Fumu kuli pafupi.
Malemba ghalembeka, ndipo ghali kulembeka mu Baibolo,
ndipo ise tikukhala umoyo kuti tichiwone ichi.

9% Kasi imwe, mwa kukakamizgika mwa mazgu ghane,
mumupokererenge Yesu Khristu ora ili? “Rapani, ndipo

mubapatizike,” wakayowoya Petros, “waliyose wa imwe,
mu Zina la Yesu Khristu, kuti zakwananga zinu zigowokereke,
ndipo imwe mupokerenge chawanangwa cha Mzimu Mutuwa;
pakuti phangano ndinu, na ku wana winu, na kwa iwo weneawo
wali kutali. Pakuti kulije zina linyake liri kuperekeka kusi
kwa Mtambo pakati pa wanthu, mwenemumo imwe mukwenera
kuponoskekeramo.” Pekhapekha imwe ndimwe wa kwa Khristu!
Iwe ungamanya kuwa wa Methodist, Baptist, Pentekosite,
Nazarene, Katolika, iwe ndiwe wakutayika kufikira kuti iwe
uzgoke wa Khristu, ndipo Khristu wanjira mwa iwe, ndi
Kubabika kuphya kwizira mu Mzimu Mutuwa. Mupokerere Iyo
usiku uwu, apo ise tikuromba.

9 Na mitu yinu yakusindama, ine nkhughanaghana waka yayi
ichi: Kasi mbalinga muno awo wakumanya kuti chinthu chikuru
ichi chizamuchitika? Imwe panyake murutenge kukagona usiku
uwu na muwoli winu, ndipo mlenji muwoli wawenge kuti
waruta. Imwe, dada na mama, panyake mungafyofyontha
Wwana Winu Wwachokowachoko kuti wakagone, usiku uwu,
ndipo machero mlenji bedi lichoko kuwa lamwazi. Ndipo
imwe mukuchimbirira kusika ku msewu, kuti mukafufuze icho
chikachitika kwa Mrs. Jones, iyo waruta, nayoso. Mkwatulo uli
pafupi, Baibolo lavumbura pakweru.

97 Ndipo mu ungano uwu, apo imwe muli na mwawi ngati—
ngati Wwanarumi wa—wamahara, na Wwanakazi Wwamahara,
uli imwe mupulikire ku ntchemo yira mu mtima winu,
ndipo yowoyani, “Fumu Chiuta, ndzuzgeni ine na Umoyo
Wamuyirayira ula.” Chifukwa, usange mzimu winu uchali
ndithu wakapulikiskiro ka zeru za m’'mutu, imwe ndimwe
Wwa pa charu chapasi. Kweni Mzimu wa Chiuta, uwo ukwiza
kufumira Kuchanya, wanjira mu mtima winu ndipo ukumupani
imwe Mzimu Mutuwa mwa imwe, para Kusauskika kwafika,
Mzimu, Mzimu Mutuwa, ukuwerera kwa Mlengi Wake, ndipo
imwe mukuruta nawo Uwu. Palije kanthu kwali ndiimwe
wasopisopi uli, ichi ntha chichitikenge pekhapekha muli
Chinyake mwenemula chakuti chimutoreni imwe.

98 Kasi mbalinga usiku uwu, na mitu yinu yakusindama,
panthazi pa uthenga uwu, mungamanya kukwezga mawoko
ghinu kwa Khristu, ndipo yowoyani, “Chiuta, nizuzgeni ine
na Mzimu Mutuwa Winu. Ndipo usange Imwe mufikenge,
ine nkhukhumba kuti nirute na Imwe”? Uli imwe mukwezge
mawoko ghinu? Chiuta wamutumbikeni imwe, waliyose waka
mu tchalitchi. Mwakufikapo, thu handiredi, panji kujumpha,
mawoko muchanya mu mphepo.

99  Mubwezi wakwananga, usange iwe undamuzomere Khristu,
uli iwe pa nyengo iyi ukwezge woko lako, ndipo yowoya, “Fumu
Yesu, munilengere lusungu ine”? Chiuta wakutumbike iwe,
dona. Chiuta wakutumbike iwe kudera uku, iwe kumanyuma
uko. Munyakeso, “Mundikumbukire waka ine, Fumu.” Chiuta

wakutumbike iwe kudera uku, kusika uku. Fumu yiwe nawe.
“Munikumbukire ine, O Fumu. Maso ghane ghajurika waka.
Ine nkhumanya kuti panyake ine niri kuyowoya kuti ndine
Mukhristu kwa nyengo yitali, kweni ine nkhamanya yayi kasi
kubabikaso ndi vichi. Ine ntha niri kupokera Mzimu Mutuwa.”

100 “Tpo, pekhapekha munthu wababikeso, iyo munthowa
yiriyose wazamunjira yayi mu Ufumu, panji ntha wangauwona
nanga ndi Ufumu.”

101 Tli iwe ukwezge woko lako, ndipo yowoya, “Munilengere
lusungu ine, O Mzimu Mutuwa. Ndipo para Imwe mukwiza
kuzakatora Mpingo, nitoreni ine”? Chiuta wakutumbike iwe,
dona. Kasi walipo munyakeso? “Munikumbukire ine, O Chiuta.”
Wakutumbike iwe, bwana. Chiuta wakutumbike iwe, dona.
“Munikumbukire ine, O Chiuta.” Chiuta wakutumbike iwe uku,
mnyamata mwanichi. Chiuta wakutumbike iwe kudera uko,
dona. Kumanyuma uko, dona mwanichi, kumanyuma. Na iwe
kumanyuma uko, dona. “Munilengere lusungu ine, O Chiuta,
para ine nkhuwona malemba ghali pa chiliwa. Ine napulikiska
mwakukwanira,” yowoyani, “kuwona kuti icho chayowoyeka
kufumira mu Baibolo, usiku uwu, kuti ichi ndi kuwerezgeka kwa
mudauko.”

102 Tse tiri ku umaliro. Kulije chirichose chingamanya kutivwira.
Chinthu icho chiparanyenge charu chiri mu mawoko gha
munthu wakwananga.

103 Kuli waka wanyake pachoko. Imwe panyake mungawa
yumoza waumaliro uyo wali kwimikika kuti wizenge kwa
Khristu. Para yumoza waumaliro yura wafika, cheruzgo
chikwambika; pakusoweka chinthu chimoza, uyo panyake
ungawa iwe. Kasi imwe mumupokererenge Iyo usiku uwu apo
ise tikulindizga?

104 Ghanyake twente, mawoko sate ghali muchanya. Sono
ise tilije malo muno kuti tiwachemere ku guwa, kuti
tiwachemere Wwanthu kunthazi kuno, chifukwa chakuti ise
tilije malo ghalighose. Kweni ine nimufumbeninge imwe,
mwakusimikizga, o, muwe wakugomezgeka ndipo pulikirani
ku lizgu la ntchenjezgo. Muwe wakugomezgeka ndipo rombani
Khristu, nkhanira apo imwe mwakhala, “Fumu, munilengere
lusungu ine, wakwananga, ndipo munipokerere ine pambere ine
nindajumphe kuruta kuseri kwa chidiko cha lusungu. Pambere
ine nindanangire dazi lane la uchizi, munilengere lusungu ine,
Fumu,” ndipo Iyo wachitenge ichi.

Sono rombani ngati ntheura apo ine nkhuromba pamoza na
imwe.

105 Fumu yakutumbikika, ise tayimirira mu kawiro kakofya
usiku uwu. Apo ise tikuwazga Mazgu Ghinu, ndipo
tikumanya kuti pafupifupi ora lirilose marediyo ghangamanya
kulengeza, ndipo magulu ghakwimba gwedemu-na-kunkhuru

ghangayamba kwimba Kufupi, Chiuta Wane, Kwa Imwe, kweni
nyengo yingawa kuti yamara chomene, cheruzgo chafika.
Mizinga yarazgira pa ise. Kuparanyika, kwizira mu mizinga
pamanyuma pa mizinga, kwizira mu matani pamanyuma pa
matani gha—gha nkhongono za atomiki kuphyeranga charu,
na vinyake ntheura, ivyo vingamanya kwambiska charu chose
kugolera moto. Ndipo ichi chiri mu mawoko gha munthu
wakwananga. Ndipo Baibolo likayowoya kuti umo ndimo ichi
chizamkuchitikira. Ndipo ise tikuwona malemba pa chiliwa.

106 O Fumu Chiuta, ine ndine wambura kukwanira kuyezga
kupereka Uthenga ngati uwu ku wanthu. Ndipo ine nkhuwona
kuchepa umo ine niliri, kuyimilira pano, kuti niyezge kupereka
chisambizgo chantheura, kweni uli Imwe munigowokere ine
ku gawo lane la kutondeka kuwa wakumanya kuchita ichi.
Kweni munthowa yinyake, kufumira mu mtima wane, ine
nkhumurombani Imwe kuti munjizge Uthenga, munthowa umo
Imwe mukhumbirenge kuti ndimo uwire, mu mitima yawo,
pakuti ine nkhuwona kuti ora laneng’enera. Ndipo mutilengere
lusungu, Chiuta, ndipo ponoskani waliyose, ndipo Wwazuzgeni
iwo na Mzimu Mutuwa. Ndipo mphanyi iwo wawe wana Winu,
Mwauzimu wabundirizgika mu uweme Winu, ndipo wapokere
chivikiriro kufumira kwa Fumu Yesu.

107 Pakuti charu chithu ntchakuvikilirika yayi, ise
tikaghanaghana kuti ise tikawa, ntheura ufumu wa Babulone
ukaghanaghana ntheura, kweni nyengo yose kukawa charu
chiheni chikanozgekeranga. Ndipo kukawa charu chiheni
chikanozgekeranga, kufikira kuti sono ise tikumanya kuti iwo
wali kunthazi kwithu, ndipo ise tiri pa lusungu lwawo.

108 Fumu, mpingo uli pa lusungu Lwinu. Iwo Wwaparanyenge,
kweni Imwe mutorenge Mpingo Winu. O Fumu, tiwikeni ise
mu kupwererera Kwinu, usiku uwu. Ndipo mutitumbike ise
chifukwa cha Yesu; ndipo mu Zina Lake ise tikuromba. Amen.

109 Mwapasipasi waka, miniti pera. Muwe wantchindi.

Mwapasipasi na mwachisungusungu Yesu
wakuchema,
Wakumuchema imwe na kuti. . .

Apo ise tikwimba sono, tijisande.

...pa Muryango Iyo wakulindilira ndipo
wakulawiska,
Kulawiskanga imwe na ine.

Zaninge kunyumba. . . (Nkhu? Kwerani
kuchanya, kwerani kuchanya chomene.)

Imwe mwaweneimwe mwavuka, zaninge
kunyumba;

Mwakugomezgeka, mwachisungusungu, Yesu
wakuchema,

Wakuchema, 0] wakwananga, zanga
kunyumbal!

[M’bale Branham wakung'ung’uta Mwapasipasi na
Mwakuzikitizga—Munozgi]
110 Q, kasi iyi yingawa nyengo yiweme yayi kuti ichi chichitike
sono nthena! O, ichi chiri makora, nyengo yiriyose Iyo
ngwakunozgeka. Amen! Ine ndine wakukondwa chomene kuti
nkhumumanya Iyo. Ine ndine wakukondwa chomene kuti
thupi lakale ili lakufoka, ilo likuvukupara pachanya pano,
lizamkusinthika mu kanyengo, mu kuphayira kwa jiso. Ine
nizamuwereraso ku mwanarumi wachinyamata kamozaso, kuti
nkhakhale umoyo muyirayira.

Wachekuru wamkuwa Wwanichi kula
muyirayira,

Kusinthika mu kanyengo ka nyengo;

Wambura chivundi ine namuyimilira mu
chilinganizgo Chake,

Nyenyezi na zuwa vyamkuwara
mwakujumphizga.

Mwawi uli! Kumukana yayi Iyo.

O, umo imwe mwamukhumbira kuti Iyo
wakayowoye, “Wachita makora,”

Pa Dazi lira Lamuyirayira!

Ntha mungamukananga Muponoski
Wakutemweka kufumira mu mtima winu,

Ntha mungamukananga Iyo. (Zomerezgani
kuti uwu uwe usiku.)

11 Kasi ndimwe walinga mukumutemwa Iyo na mtima winu
wose, ndipo ndimwe wakunozgeka usange Iyo wangiza?
O, umo tiliri Wwakuwonga! Kasi imwe ntha mukuwona
kuti ngati imwe mwagulumurika sono, mkati? Ivangeli, ise
tikuchapika na maji gha Mazgu. Ng’anamukirani waka uyo
wali kufupi kwa imwe, ndipo koranani chasa na munyake,
yowoyani, “Chiuta wakutumbike iwe. Ine nkhupulika waka
makora chomene. Chiuta wakutumbike iwe, mwendanthowa.
Chiuta wakutumbike iwe, mlongosi, m’bale.” Ise ndise wanthu
wamwendanthowa mu ulendo.

Tikwenda mu msewu uweme wakale
wapachanya,

Kuwaphaliranga kulikose uko tikuruta,

Ine ningatemwa kuwa Mukhristu wa nyengo-
yakale, Fumu,

Kuruska chirichose ine nkhumanya.

112 Sono apo ise tiri waka mu nyengo iyi ya ntchindi,
ine nkhugomezga kuti nyengo yamara waka chomene kuti
nichemeske mzere wa pemphero. Tiyeni...Ine nkhugomezga
kuti Mzimu Mutuwa ngwakukondwera, nambala yikuru iyi

kwizanga kwa Khristu. Sono imwe mujisangire mwawene
mpingo mwaluwiro, mukabapatizike ndipo mukanjire mu
mpingo ula, mpingo uweme wakuzuzgika na Mzimu, ndipo mula
imwe mukakhale malinga imwe muli na umoyo.

113 Kasi ndi milimo uli iyo Khristu wakalayizga kuti Iyo
wazamuchita? Iyo wakati, “Milimo iyo Ine nkhuchita,
imwe muzamuchita namweso.” Ntheura, Kuwapo Kwake
kuli muno. Ntheura, ine nkhumanya, Wwabwezi, ine—ine
nkhumanya, kwambura muzgezge wa nkhayiko, kuti Yesu
wali muno. Muli Mwanarumi muno, Ndi Mwanarumi
mweneyura uyo wakenda mu Galileya. Ndi Mwanarumi
mweneyura uyo wakamuwomborani imwe na Ndopa Zake,
ndipo wakamuchizgani imwe na vitimbo Vyake. Ndipo Iyo wali
muno kuti wawoneskere na kuchita chirichose Iyo wakachita,
chifukwa Iyo ndi Fumu Yesu mweneyura.

114 Sono tiyeni tirombe kanyengo waka, mwakachetechete.
Muwe waka mu kuromba apo ine nkhuyezga kuti nisange
kukhumba kwa Mzimu Mutuwa.

115 Ntheura, sumu yakutowa yira, umo wanthu mu utombozgi
usiku uwu Wwangatemwa kuti Wwayipulike iyo! Wanthu awo
panyake wali kukhalamo mu mpando uwo imwe mwakhalapo
usiku uwu, awo wakapulika Ivangeli, ndipo wali kudangirako,
wali mu utombozgi usiku uwu, umo iwo Wwangatemwera kuti
wakhale pa mpando ula uwo imwe mwakhalapo, Wwali kuluta
nikale chomene sono.

116 Fumu, Imwe Mwaweneimwe mukalenga Kuchanya na
charu chapasi, Imwe Mwaweneimwe mukatuma Fumu Yesu
wakutumbikika pano pa charu chapasi; ndipo mwa Iyo mukawa
uzari wose wa Mzimu. Ndipo Imwe mukayowoya, kwizira mu
milomo Yake, “Ine ndine Mpheska, imwe ndimwe minthavi.
Mpheska ntha yikupambika chipaso mwa Iyoyene, kweni
minthavi yikupambika chipaso.” Ine nkhuromba, Chiuta, kuti
Imwe mujivumburenge Mwawene usiku uwu, pakati pithu,
mwakuti wanthu awa panyake wangamanya kuti Uthenga uwo
wapharazgika waka, uwo ukiza kufumira kwa Imwe, kuti Imwe
mukutichenjezga ise kuti tinozgeke, ndipo mazuwa ghaumaliro
ghali pafupi.

117 Panyake mungawa Wwanthu wWwarwari wali muno, Fumu.
Muwapase chilimbikisko iwo, mwakuti iwo Wwangamanya
kuchizgika, pakuti ise tikuromba ichi ku wuchindami wa
Chiuta. Sono, Fumu, apo ise tikujipereka tawene kwa
Imwe, ngati Mpingo wa Chiuta wamoyo; kuwonanga, ine
nkhusachizga, woko lirilose muno lakwera muchanya. Ndipo
ine nimufumbeninge Imwe, usiku uwu, Fumu, kuti mutichitire
chinyake chapadera ise. Ndipo perekani waka sono nthena
mwakuti wanthu awa wangamanya kujipereka iwowene mu
nthowa yakuti Mzimu Mutuwa wangamanya kwenda mwa



MALEMBA PA CHILIWA 21

iwo, wali na chipulikano chantheura, ndipo kuti ine panyake
nijipereke ndamwene kwa Imwe, ndipo Imwe mutumikirenge
kwizira mu vyawanangwa Vyinu ndipo mujisimikizgirenge
Mwawene pakati pithu, kuti, panyake pangawa walendo pakati
pithu. Ise tikuromba, mu Zina la Yesu. Amen.

118 [Pa tepi palije kalikose—Munozgi]...nyengo zose
wakuwoneska lusungu pambere cheruzgo chindafike. Ine
nifumbenge waka wWapharazgi kuti wWakhalirire penepapo,
ndipo tirombe. Tiyeni tirombe.

119 Ndipo sono, chomenechomene, ine nakhala nkhupharazga,
ndipo ine—ine nifumbenge waka kuti panyake mwawanthu
imwe kuno kunthazi, panji kulikose imwe muli, yambanipo
waka kuyowoya ichi: Baibolo likuyowoya kuti, “Iyo ndi Msofi
Mukuru uyo wangamanya kukhwaskika na kapulikiro kithu
kakufoka.” Enya, ntheura, usange Iyo ndi Msofi Mukuru
uyo wakawako mayiro, Iyo ndi mweneyura muhanyauno;
ntheura ntchito Yake yeneyira Iyo wakachita mayiro, Iyo
wachitenge muhanyauno usange Iyo ndi mweneyura. Ndi
unenesko uwo? Ntheura usange Iyo wangakhwaskika sono, imwe
mumukhwaske Iyo na kapulikiro kinu ka kufoka, ndipo rekani
Iyo wamuzgoreni.

120 Ghanaghanani waka, para Iyo wakayimirira pa gulu ngati ili
dazi limoza, kukawa mwanarumi wakiza, wakuchemeka Petros,
panji zina lake wakawa Simon. Ndipo Iyo wakati, “Zina lako
ndiwe Simon. Iwe ndiwe mwana wa Jonas. Kweni, kufumira
sono na kunthazi, iwe uchemekenge Petros.” Kasi iyo wakazgoka
njani? Mupostoli wakutemweka.

121 Para Filipu wakati wamusanga Nathaniel, ndipo iyo wakiza,
Iyo wakati, “Wonani mu Israel mwa uyo mulije chinyengo,” mu
mazgu ghanyake, “Mukhristu, munthu muneneska.”

Wakati, “Kasi Imwe mwangunimanya uli ine, Rabbi?”

122 Wakati, “Pambere Filipu wandakucheme iwe, para iwe
ukawa musi mwa khuni, Ine nkhakuwona iwe.”

123 Mwanakazi wa suzgo lakusulura ndopa wakiza. Iyo
wakalawiska ku gulu.

12¢ Two wakaghanaghana kuti milimo Yake yikawa ya devulu,
ndipo iwo wakayowoya mu mtima wawo, “Iyo ndi Berezebure.”
Ndipo Iyo wakaghamanya maghanoghano ghawo. Ndi unenesko
uwo?

125 Iyo wakati, “Ine nkhuchita kanthu yayi pekhapekha
Wadada waniwoneske Ine chakudankha. Ndipo milimo iyo
Ine nkhuchita, imwe muzamuchita namweso.” Ntheura Iyo
wakwenera kuwa, usange Iyo wakuchita mu Mpingo Wake,
chifukwa chakuti ichi ndi Mazgu Ghake.

126 Sono ine nkhukhumba kuti nimufumbeni imwe. Usange
mu gulu ili, pafupifupi Wwanthu wWwawiri panji Watatu,

Fumu yizomerezgenge kuti iwo wawenge na chipulikano
chakukwanira kuti wangakhwaska chakuvwara Chake, ndipo
Iyo wafikenge mu Mzimu Wake ndipo wachitenge ndendende
ngati ndiumo Iyo wakachitira para Iyo wakawa pano pa charu
chapasi, kasi imwe mose mukhumbenge kuti mumuzomere Iyo
ngati Muchiriski winu? Kasi imwe muchitenge ichi? Yowoyani,
“Amen,” usange imwe muchitenge. [Gulu likuti, “Amen.”—
Munozgi] Nkhuromba kuti Iyo wapereke ichi, ndiko kuromba
kwane. Sono imwe rombani waka. Ndipo usange imwe. . .

127 Kasi mbanthu walinga mbarwari muno wakukhumba kuti
wachizgike? Kwezgani woko linu. Palipose waka, viri makora,
wanthu warwari awo wakukhumba kuti wachizgike.

128 Sono, usange walimo munyake mu nyumba iyi uyo ine. . .Ine
ntha nkhumanya waliyose uyo ine nkhumulawiska.

129 Tne nkhughanaghana kuti uyu ndi Rosella wakhala
uku, msungwana muchoko uyo wakawa mulowevu, uyo
wakazunurika mu ungano kumalo kunyake, wakawa mulowevu,
ndipo madokotala ghakataya chigomezgo pa iyo. Iyo, para iyo
wakati wachemeka na Fumu, msungwana wakumanya kuti ine
nkhamuwonapo yayi iyo panji kumanya za iyo. Ndipo Fumu
yikamuphalira iyo vyose vya umoyo wake na kawiro kake,
ndipo yikamuphalira iyo kuti iyo wawenge makora. Ndipo iyo
wali muno usiku uwu, chikho cha uchizi wa Chiuta. Mulowevu,
kufikira kuti dokotala pamanyuma pa dokotala wakamukana
iyo, nanga ndi Bungwe lakupereka wovwira ku Walowevu. Ine
nkhumumanya iyo.

130 Kweni, munthowa yinyake, ine niri na chisimikizgo chose
kuti m’bale uyu wakunilawiska ine, wakhala nkhanira uku
wavwara suti yituwurufu, iyo ndi m’bale uyo wakutiyeghera
ise maluwa. Ine nkhugomezga kuti uwo mbunenesko. Ine—ine
naruwa zina lake sono. Iyo wakawa kusika ku nyumba yane ntha
kale chomene, na M’bale Boze, Shultz, M’bale Shultz.

131 Kuwaro kwa icho, ine nangughanaghana kuti nanguwona
M’bale Fred Sothmann nyengo zichoko waka zajumpha, pamalo
ghanyake mu nyumba, kweni ine naruwa apo ichi changuwa
sono. Ndipouli, iyo wanguwa, wali muno pamalo ghanyake.

132 Ndipo ine—ine ntha nkhumanya munyake waliyose. Kweni
Chiuta wakumumanyani imwe mose. Usange imwe murombenge
waka na kumufumba Chiuta, wayezge chipulikano chinu.

133 Ndipo pawavye munthu munyake wasezgeke sono, muwe
wantchindi chomene pa nyengo =zichoko =zikwiza. (Sono
Gomezgani usange imwe mungachita.) Ndipo mwantchindi
waka umo imwe mungachitira pa nyengo yichoko, ndipo
khalani waka chete.

13¢ Ghanaghanani waka, Khristu wakalayizga ichi. “Kanyengo
kachoko, ndipo charu chiniwonengeso yayi Ine; kweni imwe
muzamkuniwona Ine, pakuti Ine...” (“Ine,” ntha munyake. Ine

ndi zina lakuyimira munthu yumoza.) “...Ine nizamkuwa na
imwe kufika ku umaliro wa charu. Vinthu ivyo Ine nkhuchita,
imwe muzamuchita, namweso.” “Yesu Khristu mweneyura
mayiro, muhanyauno, na muyirayira.” Ndi unenesko uwo? Ichi
chikwenera kuwa chaunenesko.

135 Enya, ine ndine wakuwonga chomene kwa Fumu. Ine
mbwenu. . .Imwe mungamanya kunyamuska mitu yinu usange
imwe mukukhumba kuchita.

136 Nkhanira uku pa kona, kuli dona wakhala nkhanira uku pa
kona. Ndi mwanakazi mufipa. Dona, ine nkhukumanya yayi iwe.
Chiuta wakukumanya iwe. Kweni kuli Kuwara kula pachanya pa
mwanakazi sono. Iyo wali. . .Usange Fumu yivumburenge kwa
ine kasi suzgo lako ntchichi, na icho iwe ukuromba, kasi iwe
ugomezgenge kuti Uyu ndi Fumu Yesu kuti wakovwire iwe? Iwe
ukwenera kuti uli mu mu suzgo, panji chinthu chinyake icho iwe
ukukhumba, chifukwa Ili liri kula.

137 Wonani, wabwezi, imwe mukuti, “Enya, ine nkhuliwona yayi
I1i.” Icho ntchamachitiko kuti imwe mungaliwona yayi Ili. Ine
nkhulawiska nkhanira mwakunyoroka pa Ili. Mukuwona? Imwe
mukuti, “Enya, M’bale Branham, usange iwe ungaliwona Ili na
masensi ghako, ine ningachita, naneso.” O, yayi.

138 Paulos wakaliwona Ilo, Yesu mu kawonekero ka Kuwara,
ndipo iwo Weneawo Wwakawa na iyo wakaliwona yayi Ili.
Mukuwona? Wanarumi Wavinjeru wakawona Nyenyezi, Kuwara
uko kukawarongozga iwo, kweni palije munyake wakakuwona
Uku. Uku nkwa wanyake. Ichi ndi vyawanangwa.

139 Mwanakazi wali na suzgo la misempha ya ndopa. Uwo
mbunenesko. Iwe uliso na suzgo la mtima. Uwo ndi unenesko
ndendende. Tegherezga, zina lako ndi, iwo wakukuchema iwe
“Essie.” Um-hum. Zina lako laumaliro ndi Upshire. U-hum,
um-hum. Iwe ukukhala kumpoto kwa Nortth Cleveland. Adiresi
yako ndi 1264. Uwo mbunenesko ndendende. Lako...Iwe
wangukhwaska Chinyake, dona. Iwe ukumanya kuti iwe ntha
wangukhwaska ine.

140 Msungwana yura wakhala kufupi na iwe uko, iyo
wakuromba, nayoso. Ndipo iyo wakurombera munthu
munyake, ndipo uyo ndi mama wako, ndipo iyo wali na
chinthu chinyake chakwanangika mu maphapu ghake. Ndipo
iwe uli na kumanyana kunyake na mwanakazi uyu. Iwe
ndiwe mukamwana wake. Ndipo zina lake ndi Margaret. Uwo
mbunenesko. Ndipo iwe ukukhala pa malo gheneghara. Ine
nkhukuwona iwe ukwiza, ndipo ukunjira.

141 Kasi iwe ukughanaghana vichi za ichi, bwana, mwanarumi
wakurondezgako wakhala uko? Kasi iwe ukugomezga kuti Yesu
Khristu ndi Mwana wa Chiuta? Iwe ukugomezga? Usange
Fumu yivumburenge kwa ine icho ndi suzgo lako, kasi iwe
umuzomerenge Iyo? Iwe uli na suzgo la munthumbo. Uwo

mbunenesko. Usange uwo mbunenesko, yimirira pa marundi
ghako. Unenesko. Iwe ndiwe mupharazgi.

“Nkhumanya,” imwe mukuti, “iyo wakulawiska pa malaya
ghake ghauliska.”

142 Viri makora, kusazgirapo icho, munthu munyake
wakukukhazga kuti ndi wa Prezibetere, kweni ndiwe
mupharazgi wa Pentekosite. Uwo mbunenesko. Amen.
Kwenjerwa kwako ndiko kukapangiska vilonda vyako vya
munthumbo. Ichi chamara. Rutanga kunyumba ndipo ukawe
makora, m’bale. Amen.

Uwe na chipulikano mwa Chiuta. Kukayika yayi.

143 Kasi iwe ukughanaghana vichi, wakhala nkhanira uku?
Enya. U-huh. Kasi iwe ukugomezga? Iwe ukunigomezga ine
kuwa muteweti wa Chiuta? Panji, iwe ukukhumba chinthu
chinyake kufuma kwa Chiuta? Usange Chiuta wavumburenge
kwa ine icho iwe ukukhumba, kasi iwe ugomezgenge kuti
Chauzimu chikuchitika? Iwe ukugomezga ichi, nkhanira
ndendende icho Yesu wayowoyenge? [Mlongosi wakuti,
“Mtima wane wose.”—Munozgi] Mtima wako wose. Iwe uli
na chakutupa, ndipo chakutupa icho chiri pa chiwuno chako.
Uwo mbunenesko. Ndipo iwe uliso na suzgo la munthumbo.
Ili lapangika kufumira ku kwenjerwa. Uwo mbunenesko. U-
huh. Zina lako ndiwe Eva May, Readman ndilo zina lako
laumaliro. Iwe ukukhala pa msewu, 1378 West 13th Street. Uwo
mbunenesko.

Mwakuti iwe panyake umanye kuti ine ndine muteweti wa
Chiuta, uyo ndi msungwana wako muchoko wakhala uko. Iwe
ukukhumba kuti iyo warombereke. Msungwana muchoko yura
wali na kusuluranga ndopa, ndipo ivi vikuyamba pa iyo para iyo
wakondwera panji wayamba kulira mwankhongono chomene.
Icho ndi NTHEURA WAKUTI YEHOVA.

Mnyamata muchoko yura ndi munung’una wake. Uwo
mbunenesko. Mnyamata muchoko, nayoso, iwe ukukhumba
kurombereka. Iyo wakusuzgika na kutondeka kukajivwira
kuchimbuzi, ndipo iyo wataya wuzitu unandi chomene
mwasonosono, nayoso. Wachita yayi iyo? Icho ndi NTHEURA
WAKUTI YEHOVA.

144 Mwanakazi mzungu wakhala kufupi kwa iwe, wakuwoneka
ngati iyo watimbanizgika na chinthu chinyake. Kasi iwe
ukugomezga, mlongosi? Iwe ukugomezga kuti Chiuta watuma
Mwana Wake, Yesu Khristu, kuti wazakavumbure ku muwiro wa
Wamitundu kuti Iyo wizenge mwasonosono? Iwe uli na suzgo la
tuviwalo ndito ukususkika nato, ndipo kweniso suzgo la thumbo
likuru, ndipo uli na kwenjerwa. Iwe ntha ukufumira mu msumba
uwu, naweso. Iwe ukufumira ku Detroit. Nambala yako, uko iwe
ukukhala, ndi 12134 Fandler Street. Uwo mbunenesko. Detroit,
Michigan. Iwe ndiwe wa ku Italy. Zina lako ndi Viola P-o-l-o-. . .

Polomba. U-huh. Uwe na chipulikano mwa Chiuta, ndipo pokera
icho iwe ukuromba.

145 Kasi imwe mukughanaghana vichi, kusika ku nthowa iyi?
Kasi imwe mukugomezga na mtima winu wose?

146 Ukuti uli iwe, dona muchoko wakhala uko? Kasi iwe
ukugomezga na mtima wako wose, dona muchoko ku
umaliro uko? Enya, yumoza wa imwe, kupwerera yayi.
Kasi iwe ukughanaghana vichi, iwe uko uli na...kufupi
kwa iyo? Iwe ukugomezga na mtima wako wose, mama
muchoko wali chikhalire, wakulawiska kwa ine? Kasi iwe
ukughanaghana vichi za ichi? Iwe ukugomezga kuti Fumu
Yesu wakuchizgenge iwe ku misempha yakutupa yira iyo iwe
uli nayo? Iwe ukuchita? Panyake iwe ughanaghanenge ichi,
iwe ugomezgenge chomene usange ine nikuphalirenge kuti
mfumu wako wakawa na suzgo la khutu; iwe wakhumbanga
kuti iyo warombereke. Uwo mbunenesko ndendende. U-huh.
Sono kasi iwe ukunigomezga ine? Iwe wapulikiskanga yayi ichi,
pakudankha. Icho changuwa ngati chakuchenuskira iwe ku
chinthu, chifukwa iwe wangupokera machirisko ghako nyengo
yira.

147 Twe wangukwezga woko lako, kufupi na iyo, dona. Kasi
iwe ukughanaghana vichi za ichi? Iwe ukugomezga kuti Chiuta
wangakuchizga iwe? [Mlongosi wakuti, “Ine nkhumanya
Iyo wangachita.”—Munozgi.] Iwe uchitenge? Viri makora,
ntheura kuphwanya marundi kwako kukulekenge iwe. Kasi iwe
ugomezgenge? Huh?

148 Kasi iwe ukaghanaghana vichi, bwana, iwe wamweneiwe
wangukwezga mawoko ghako? Iwe ukugomezga kuti Chiuta
wakuchizgenge iwe ku suzgo lako la mtima, wakupangenge iwe
wamusuma? Kasi iwe ukugomezga kuti Iyo wachitenge?

149 Twe, chikhalire, ukulawiska kwa iyo kula, iwe ukugomezga,
naweso? Iwe ukukhumba Chiuta...Iwe ukawa na suzgo la
mtima, naweso, ukawa nalo yayi iwe? Enya. Ndipo iwe ukawa na
matenda gha shuga, naweso. Uwo mbunenesko. Iwe ukugomezga
kuti Chiuta wakuchizgenge iwe? Ntheura iwe ungamanya kuwa
nacho ichi.

Kasi iwe ukugomezga yayi? Uwe na chipulikano mwa
Chiuta!

150 Ntchivichi kusika mkati uku? Iwe, bwana, wakhala uko
ku umaliro wa mpando, iwe ukugomezga? Iwe ukwenera.
Iwe wanguchizgika waka. Iwe ukawa na suzgo la marundi,
ukawa yayi iwe? Iwe ukugomezga kuti Fumu Yesu...Kweni
iwe ukurombera munthu munyake sono, uyo ndi m’bale
munung’'una, ndipo iyo wali mu Wisconsin. Iyo wakawa
waka na opareshoni pa maphapu ghake. Hafu wa agha
ghakafumiskikamo. Uwo mbunenesko. Iwe ukugomezga?
Ntheura iwe ungamanya kupokera icho iwe wanguromba.

O, litumbikike Zina la Fumu!

Ine nimurumbenge Iyo, ine nimurumbenge Iyo,
Rumbani Mwanamberere chifukwa cha
kufwira wakwananga;
Mupasani Iyo ntchindi mwawanthu mose
imwe,

Pakuti Ndopa Zake zatozga uheni wose.
151 Fumu yakutumbikika, ise tizamkumuwonani Imwe dazi
linyake kula mu Machanya. Ise tikumanya kuti Imwe muli
muno sono mu Thupi lauzimu, Imwe mwajivumbura Mwawene
mwakufikapo kwa ise. Charu chingawazga yayi icho, Fumu.
Ise ntha tikukhazga kuti chingachita, chifukwa Imwe mukati,
“Iwo wazamkuniwonaso yayi Ine.” Kweni ise tikumanya kuti
Imwe muli nawo Wwana awo wangamanya kumuwonani Imwe.
Ise tiri na wana awo wakumumanyani Imwe, ndipo ise ndise
wakuwonga pa ichi.
152 Ndipo ise tikuromba sono kuti Imwe muzuzgenge nyumba
iyi, na Mzimu Mutuwa mukuru, ndipo chizgani munthu waliyose
murwari muno. Sono nthena jitorereni waka uchindami kwa
Mwawene, Fumu. Nkhuromba kuti wanthu ntha wakhalenge
wakufwa, kweni nkhuromba kuti iwo wanyamuke ndipo
waware, ndipo—ndipo Wwamupase Chiuta marumbo na
uchindami. Mu Zina la Yesu.

153 Usange imwe mukumugomezga Iyo, yimirirani pa marundi
ghinu ndipo murumbeni Iyo na mtima winu wose. Ndipo
sekererani mwa Fumu Yesu, pakuti Iyo sono wachizga
waliyose wa imwe, ku uchindami Wake ukuru Wauzimu.
Fumu yimutumbikeni imwe. Amen. %

